[bookmark: _heading=h.gjdgxs]Сцэнар калядаў  на ўзрост 5-6 клас( варыянт традыцыйны, зборны, з цыганом і мядзведзем)
· Добры вечар,паны,пані!
· Мы прыйшлі! Ці ж Вы чакалі?!
· Ці дазволіце паспяваць, пакалядаваць,
· Добрай долі прысутным пажадаць?
· А ці  шырокія сцены,каб нам пагасцяваць?
· А ці шчодрыя гаспадары,каб нас частаваць?!
Песня: “Добры вечар!”
· А мы ж людзі няпростыя!
· З далёкага краю,а ж з пад самага раю!
· Ідзём да пана Бога, шо носіць бараду шырокую, як лапата, сівую ды калматую.
· Мы да лета ідзём казу з сабой вядзём!
Песня:  “Ну, ну , ну ,казёл…”
(цыгане з мядзьведзем выходзяць на першы план)
· Я цыган багаты! У мяне ў кармане – вош на аркане! А ў другім – блыха на цэпе!
· Цыц,чорт стары!  Я цыганка маладая, я цыганка не прастая! Умею варажыць! Пакажы (спадар, спадарыня) ручку ды пакладзі грошай кучку! Табе лёс прадкажу ды шчасця наваражу!
· От балаболка! (да гаспадароў): хто ёй больш грошай натрасе, той больш шчасця панясе!
Гляньце лепей во на Мішу.
· Міша,пакажы, як бабы хлеб месяць?
· Як дзеўкі на танцы збіраюцца?
· А як дзеці дамашняе заданне па матэматыцы выконваюць?
· У каго якія пажаданні? Давайце Мішу заданні! 
(яшчэ некалькі замоў ад гаспадароў)
· І станчыць можа Міша? Толькі  дапамога патрэбная! 
Танец “Месяц”
Песня “Сядзіць каза…” 
(каза і мядзьведзь паказваюць тое, пра што спяваюць)
· Наша козка вучона, кіем хрышчона,
· Прайшла розныя навукі, робіць розныя штукі!
· Спытаеце дзе такую набылі?
· На Жданах купілі.Тры мульёны заплацілі!
· Можа мы яе і прадалі б, 
· Калі б Вы нам болей далі!
Песня :“Го-го-го, каза” 
· А-ёй! Што ж гэта нарабілася: козка нашая павалілася!
· Лекара! Лекара,  каруйце козку!
(Лекар выходзіць на першы план. Ён фанабэрысты і важны)
· Здраствуйця вам,гаспада!Знаіця лі вы мяня?
 Я лекар, галоўны апцекар! Умею лячыць, кроў мячыць!
Корпію ўстаўляць! Жывых людзей на той свет адпраўляць!
Ка мне вядуць на нагах, а ад мяне вязуць на санях! 
(каза палохаецца, спрабуе ўстаць і падае.Лекар працягвае з загадкавым выглядам)
Зараз глянем што скажа мой талмуд гроўс:
Кантус-велікантус,
Крэкс-пэкс-карл-маркс-фэкс,
Барухаты едыной,елегейну налегой,
Цібеле татэ, нібэле мамэ!
· Шаноўны,а можна па-чалавечы неяк?
· Усё ясна! Для цябе перакладаю!
Нужна ўзяць шалфею І ўдарыць пяць раз па шэі.
Тагда будзет здарова!
(Каза спалоханая яшчэ болей спрабуе ўстаць. Лекара праганяюць)
· Козка, што табе зрабіць,каб палепшала?
· Павесяліце мяне-ее!
Гульня “Маша” ці “Слепа бабулечка”
(Казе лепшае, але яна не ўстае)
· Ой, пэўна, трэба козку ратаваць, трэба яе частаваць!
·  Просімо паночкі  грошыкаў вазочак
· Хоць шматочак сала
· Але гэта пэўна мала!
· А мы любім мядочак,
· Можа знойдзеццца збаночак?
· Пальцам піханай каўбаскі!
· Ды цукерак з вашай ласкі!
 Песня “А ў заенькі тры думухны”
· Дай Вам Божа, каб усё было гожа!
· Каб здароўя было шмат
· У гападарцы поўны лад!
· Каб хваробы Вас міналі
·  Сябры Вас не забывалі!
·  Хату поўную гасцей
· З усядлякіх валасцей!
· Грошай каб на усё хапала,
· Шчасця каб не бракавала!
Песня “”А талды талды…”












Калядныя песні Сябрыны
 Себеж/Верхнядзвінск, 2003
Сядзіць каза Коліда На лазіне Коліда
Прыйшоў воўча:— Злізай, коза.
— Ні палезу,З’ісі міне.
— Ня буду есь,Пайдзём са мной,
Пайдзём разам.
— Чаго у цябе, воўча,Бок  гарэлы?
— Я ў караля быў,Печ засланяў.
— Чаго ў цябе, воўча,Хвост лахматы?
— Я ў караля быў,Трубы чысціў.
— Чаго ў цябе, воўча,Вочы ясны?
— Я ў караля быў,Дзеньгі шчытаў
— Чаго ў цябе, воўча,Зубы рэдкі?
— Я ў караля быў,Косці гладаў.

Шумілінскі р-н Віцебскай вобл.
А ў заенькі тры думухны:
                        Коледа, Коледа 
Адна дума лесам бегчы,
Друга дума полем бегчы,
Трэцця дума морам плыці.
Лесам бегчы — ваўкі з’ядуць,
Полем бегчы — стральцы заб’юць,
Морам плыці — утаплюся.
Ты, хазяйка, не ляніся,
Каля печы павярніся,
Кішку з печы, кілбаса з клеці

 Меркаваны рэгіён ― Асіповічы-Бабруйск-Любань
Ну-ну-ну, казёл, паварочайся!
Па ўсёму двору гаспадарскаму!
Господар сядзіць, на козла глядзіць.
Господынечка, не будзь ляніва:
Запалі свечку, дай пойдзі ў клечку,
Рэшато аўса, наўверх калбаса.

 в. Янова, Веткаўскі р-н Гомельскай вобл.
А талды, талды, зарадзі, божа,
Жыта, пшаніца, ўсяка пашніца,
На печы авёс ціхінька узрос,
На палу жыта, нагамы йдзіта,
Ні так нагамы, як капытамы,
А ў том жыцічку піряпёлачка,
Вывіла дзяцей ўсяго троічка.
― Ай, дзеці-дзеці, куда ляцеці?
― А ў пяскі, ў пяскі, ў сырэя ляскі.








в. Тонеж, Лельчыцкі р-н
Гомельскай вобл.
Ого-го, коза жэ, ого-го, сера, 
Не ходзі, коза, ў чыстае поле.
Ў чыстым у полі жэ, там жыто росце,
Дзе коза ходзіць, там жыто родзіць,
Дзе коза топ-топ, там жыта сем коп,
Дзе коза рогом, там жыта стогом.
Ого-го, коза, ого-го, сера,
Не ходзі, коза жэ, у кругом села.
У кругом села жэ гарные стральцы
Радзяцца іцці жэ козочку ўбіці,
Козочку ўбіці жэ, шкурку ‘блупіці,
Шкурку ‘блупіці жэ, шубку пошыці.
Ого-го, коза жэ, ого-го, сера,
Поклонісь, коза, хазяіну ў ногі,
Шчэ й господыні, шчоб подарылі.

Добры вечар!
Добры вечар! Шчодры вечар!
Усім людзям на ўвесь вечар!
А ці дома пані твая? А ябачу  - яна дома.
Яна дома, не гуляе- піражочкі расчыняе.
А цідома пан гаспадар?  А я бачу, што ён дома!
Што ён дома, не гуляе, чалядоньку даглядае.
На ім шуба шубалёва, прычаплёна каліточка,
А ў калітцы ў той новай усім госцям па златому.
Добры вечар! Шчодры вечар!
Усім людзям на ўвесь вечар!
